
Symud y buddsoddiad o ran adnoddau i lygad y ffynnon er mwyn cyflawni atal ar raddfa fawr. Dull Iechyd y Cyhoedd mewn Gofal Sylfaenol a Chymunedol 
erbyn 2035
Pam mae'r newid yn bwysig
Mae Cymru’n wynebu galw cynyddol am ofal iechyd wedi'i ysgogi gan gyflyrau cronig y gellir eu hatal. Er mwyn mynd i'r afael â hyn, rhaid i fuddsoddiad symud at lygad y ffynnon - tuag at atal a gofal yn y gymuned. Er gwaethaf cefnogaeth gref polisïau, mae’r rhwystrau strwythurol a diwylliannol, yn enwedig goruchafiaeth gofal eilaidd wrth wneud penderfyniadau, yn parhau i atal cynnydd. Mae dull iechyd y cyhoedd yn gofyn am ymgorffori atal mewn ymarfer rheolaidd, a chysoni’r cyllid â chanlyniadau'r boblogaeth, a gweithio ar draws sectorau i fynd i'r afael â phenderfynyddion ehangach iechyd. Mae gofal iechyd ond yn cyfrif am tua 20% o'r ffactorau sy'n dylanwadu ar iechyd cyffredinol. Serch hynny, yn ôl arolwg Amser i Siarad Iechyd Cyhoeddus Cymru, mae llawer o bobl Cymru o’r farn fod gofal iechyd yn cyfrannu at bron i 90% o welliannau iechyd. Ar yr un pryd, mae Llywodraeth Cymru yn dyrannu tua 49% o'i chyfanswm gwariant i iechyd a gofal, ac mae cyfran fach iawn ohono wedi'i ddyrannu'n benodol i ymyriadau ataliol. Mae'r anghydbwysedd hwn yn tynnu sylw at yr angen i symud adnoddau tuag at atal ac iechyd y boblogaeth, ymgysylltu â'r cyhoedd er mwyn deall beth sy'n hybu iechyd mewn gwirionedd, a gosod gofal eilaidd fel yr eithriad yn hytrach na'r norm. 
Sut Olwg sydd ar Lwyddiant
Erbyn 2035, byddai dull iechyd y cyhoedd yn darparu system ble y bydd:
· Atal wedi'i ymgorffori'n systematig mewn gofal sylfaenol a chymunedol a bydd yn dod yn rhywbeth arferol yn hytrach nag yn eithriad.
· Timau amlddisgyblaethol yn cydweithio'n effeithiol a byddant yn defnyddio data integredig i reoli iechyd pobl yn rhagweithiol.
· Adnoddau gofal iechyd wedi'u dyrannu'n strategol tuag at ymyriadau ataliol gan leihau derbyniadau i'r ysbyty yn sylweddol.
· Anghydraddoldebau iechyd wedi lleihau'n sylweddol a fydd o fudd yn arbennig i'r rhai mewn cymunedau difreintiedig.
· Y system gofal iechyd yn gynaliadwy yn ariannol ac wedi'i sbarduno gan gyffredinrwydd is o afiechydon cronig a llai o alw am ofal acíwt.
· Y boblogaeth yn profi gwelliannau mesuradwy mewn iechyd a llesiant cyffredinol, a llai o flynyddoedd yn cael eu treulio mewn iechyd gwael.
Argymhellion Lefel Uchel
1. Ailddosbarthu’r Cyllid
· Symud adnoddau o wasanaethau ymatebol mewn ysbytai tuag at ymyriadau ataliol rhagweithiol yn y gymuned er mwyn rheoli'r galw'n gynaliadwy a gwella canlyniadau.
1. Gweithredu'r Fframwaith Iechyd a Gofal Seiliedig ar Atal (PBHC) yn Llawn
· Ymgorffori atal yn systematig ar draws pob lefel o ymarfer iechyd a gofal cymdeithasol.
· Datblygu mesurau canlyniad clir ar gyfer symud tuag at ddulliau ataliol.
1. Uwchraddio Ymyriadau Profedig, Cost-Effeithiol 
· Graddio rhaglenni atal yn systematig sy'n targedu meysydd allweddol fel lleihau'r risg o broblemau cardiofasgwlaidd, diabetes a chanser yn ogystal â’r rhaglenni imiwneiddio a sgrinio.
· Blaenoriaethu strategaethau atal cychwynnol a sicrhau bod ymyriadau’n cyrraedd poblogaethau’n gynnar er mwyn gwneud y mwyaf o’r manteision iechyd ac economaidd.
1. Paratoi Timau Gofal Sylfaenol a Chymunedol ar gyfer Atal
· Darparu hyfforddiant cynhwysfawr, adnoddau, systemau data amser real ac amser i alluogi gofal ataliol effeithiol a chyson.
· Meithrin cydweithio amlddisgyblaethol a chysoni gwasanaethau iechyd â phenderfynyddion cymdeithasol ehangach yn cynnwys tai, addysg a chyflogaeth.
1. Cysoni Mecanweithiau Ariannu a Mesurau Perfformiad
· Dylunio modelau ariannu tryloyw a hyblyg sy'n caniatáu i adnoddau lifo'n ddeinamig tuag at weithgarwch ataliol gwerth uchel.
· Cyflwyno mesurau perfformiad sy'n gwobrwyo canlyniadau iechyd hirdymor yn hytrach nag allbynnau gwasanaeth tymor byr.
1. Grymuso Gwneud Penderfyniadau ac Arweinyddiaeth mewn Gofal Sylfaenol a Chymunedol
· Symud yr awdurdod o ran gwneud penderfyniadau oddi wrth y strwythurau gofal eilaidd yn bennaf tuag at arweinyddiaeth gryfach gofal sylfaenol a chymunedol.
· Hyrwyddo trawsnewid diwylliannol a gwerthfawrogi strategaethau iechyd rhagweithiol ac ataliol ar draws y system.
1. Grymuso Cymunedau ac Unigolion
· Cefnogi pobl i gymryd rhan weithredol yn eu hiechyd drwy wybodaeth, offer a gwasanaethau hygyrch.
1. Cysoni Polisïau Ar Draws Sectorau
· Sicrhau fod polisïau cenedlaethol a lleol yn blaenoriaethu atal a’u bod yn cael eu cefnogi gan ymrwymiad gwleidyddol ac atebolrwydd hirdymor.
1. Galluogi Cynllunio sy'n Seiliedig ar Ddata
· Darparu mynediad amser real i gofnodion iechyd integredig a data iechyd y boblogaeth er mwyn cefnogi’r gwaith o gynllunio ymyriadau wedi'u targedu a gwelliant parhaus.
DIWEDD
1[image: ]
image1.png
Zo0

S
it

lechyd Cyhoeddus
cymru

Public Health
Wales




image2.png




